
Lei 3/2004, do 7 de xuino, de creacion do Instituto Tec-
noldéxico para o Control do Medio Marifio de Galicia'.

De conformidade co establecido no artigo 148.1°.11 da Constitucidén espafiola (CE), o artigo
27.15° do Estatuto de autonomia de Galicia atribuelle a esta Comunidade Auténoma a com-
petencia exclusiva en materia de pesca nas augas interiores, 0 marisqueo e a acuicultura. Asi
mesmo, o artigo 39 do mesmo texto estatutario recofiece a potestade de autoorganizacion da
Administracién publica galega.

Dentro das competencias da Comunidade Auténoma de Galicia, correspondenlle & Conselleria
de Pesca e Asuntos Maritimos as relativas & calidade das augas e & producién de moluscos
e outros organismos procedentes da pesca, o marisqueo e a acuicultura. Segundo dispdén o
Decreto 125/2002, do 4 de abril, polo que se establece a estrutura organica da Conselleria
de Pesca e Asuntos Maritimos, estas funcidns son exercidas polo Centro de Control do Medio
Marifio, integrado na devandita consellaria co rango de direccién xeral.

O Centro de Control do Medio Marifio ten como obxectivo xeral desenvolver un estrito e in-
tensivo sistema de control sobre as caracteristicas do medio marifio para darlle cumprimento
formal & lexislacién vixente en canto & producién de organismos marifios, achegar os cofie-
cementos cientificos necesarios para a correcta xestién dos recursos marifios e protexer e
mellorar a calidade das augas costeiras.

Tendo en conta a natureza altamente cambiante e de dificil predicion do medio marifio asi
como a estrutura organizativa e as condicidns de explotacién do propio sector pesqueiro, ma-
risqueiro e acuicultor, requirese que as funcions do Centro de Control do Medio Marifio se
exerciten dunha forma &xil, coa adopcién de medidas e a achega de solucidns dunha forma ur-
xente. Para iso, cOmpre a creacion dun instrumento especializado que pola sua natureza tefia
capacidade econdémica e funcional e poida actuar coa axilidade e urxencia que as suas funcions
exixen.

Polo tanto, créase o Instituto Tecnoldxico para o Control do Medio Marifio de Galicia como
ente publico adscrito & Conselleria de Pesca e Asuntos Maritimos da Xunta de Galicia con per-
sonalidade xuridica e patrimonio de seu, que asume as competencias atribuidas ao Centro de
Control do Medio Marifio, integrado como direccién xeral na Conselleria de Pesca e Asuntos
Maritimos.

Por todo o exposto o Parlamento de Galicia aprobou e eu, de conformidade co artigo 13.2° do
Estatuto de Galicia e co artigo 24 da Lei 1/1983, do 23 de febreiro, reguladora da Xunta e do
seu presidente, promulgo en nome de El-Rei a Lei de creacién do Instituto Tecnoléxico para o
Control do Medio Marifio de Galicia.

1 Publicada no DOG nuim. 116, do 17 de xufio de 2004. A Lei foi derrogada pola disposicion derrogatoria tnica, apartado d, da Lei 11/2008, do 3 de decem-
bro, de pesca de Galicia (DOG niim 243, do 16 de decembro de 2008) e posteriormente declarada expresamente vixente pola disposicién adicional Unica,
apartado c, da Lei 6/2009, do 11 de decembro, de modificacion da Lei 11/2008, do 3 de decembro, de pesca de Galicia (DOG nim. 243, do 15 de decembro
de 2019).

Titulo |
Disposicidns xerais
Artigo 1°.-Creacién e réxime xuridico.

1. No dmbito da Comunidade Auténoma de Galicia, e ao amparo do seu Estatuto de autonomia,
créase coa denominacién de Instituto Tecnoloxico para o Control do Medio Marifio de Galicia
un ente de dereito publico con personalidade xuridica e patrimonio de seu e con plena capaci-
dade e autonomia para o cumprimento dos seus fins.

2. O Instituto Tecnoldxico para o Control do Medio Marifio de Galicia rexerase por esta lei e
polas disposicions que se diten no seu desenvolvemento e someterad a sua actividade ao derei-
to privado agds cando exercite potestades administrativas ou nos casos establecidos nesta lei
ou noutras disposicions legais.

3. O Instituto Tecnoldxico para o Control do Medio Marifio de Galicia actuard baixo a depen-
dencia da Xunta de Galicia no exercicio das funciéns que lle confire esta lei e calquera outra
que puidese asumir se fose necesario para o cumprimento dos seus fins.

4. O Instituto Tecnoldxico para o Control do Medio Marifio de Galicia adscribese & Conselleria
de Pesca e Asuntos Maritimos.

Artigo 2°.-Finalidade e funcidns.

1. O Instituto Tecnoldxico para o Control do Medio Marifio de Galicia é o instrumento da
Administraciéon da Comunidade Auténoma de Galicia para o exercicio das funciéns de con-
trol da calidade do medio marifio, de aplicacién das disposicidns legais en materia de control
técnico-sanitario dos produtos do mar e de asesoria técnico-cientifica sobre pesca, maris-
queo e acuicultura no dmbito das zonas de producién en augas competencia da Comunidade
Auténoma.

2. O Instituto Tecnoloxico para o Control do Medio Marifio de Galicia ten como obxectivo xeral
desenvolver un estrito e intensivo sistema de control sobre as caracteristicas do medio mari-
fio para darlle cumprimento formal & lexislacién vixente en canto & producion de moluscos e
outros organismos marifios, contribuir a desenvolver novas estratexias de explotacién e co-
mercializacidn baseada en ofertar produtos de 6ptima calidade con absoluta garantia sanita-
ria, desenvolver estudos de caracter cientifico-técnico destinados a facilitar os cofiecementos
necesarios para a correcta xestién dos recursos marifios e protexer e mellorar a calidade das
augas.

3. Dentro da competencia da Administracion autondmica, e sen prexuizo das competencias
atribuidas a outros organismos, correspéndenlle ao Instituto Tecnoldxico para o Control do
Medio Marifio de Galicia, entre outras, as sequintes potestades administrativas:

a) Aplicacion da normativa sobre calidade das augas e da producién de moluscos bivalvos e ou-
tros organismos procedentes da pesca, o marisqueo e a acuicultura. En concreto, o control das
condiciéns oceanogréficas, bioxeoquimica marifia e poboaciéns fitoplancténicas, das biotoxi-
nas marifias, da contaminacién quimica e da contaminacién microbioldxica, tanto no referente
a0s organismos coma as zonas de producion.

b) A investigacion para o cofiecemento e control das patoloxias dos organismos marifios so-
metidos 4 explotacién comercial mediante a pesca, 0 marisqueo e a acuicultura.

c) Decretar a apertura e o pechamento do exercicio da actividade pesqueira, de marisqueo e
acuicultura en funcién do resultado dos controis que se realicen sobre a calidade das augas e
os produtos, en aplicacién da normativa vixente.

d) Aquelas funciéns que regulamentariamente se lle atriblan na loita contra a contaminacion
marifia.

e) O cumprimento dos programas de control do medio marifio que, no dmbito das funcidns que
establece esta lei, determine a Xunta de Galicia en funcidn da lexislacidon vixente na materia e
das suas propias necesidades para a xestion do medio marifio.

f) Aquelas funcidéns que, no dmbito de competencias da Comunidade Auténoma, poidan serlle
atribuidas pola Xunta de Galicia en materia de control das caracteristicas do medio marifio e
dos seus recursos sometidos 4 explotacién comercial.

4. O Instituto Tecnoloxico para o Control do Medio Marifio de Galicia dispofiera das potestades
administrativas e das facultades necesarias para o cumprimento dos seus fins, determinadas
neste artigo, asi como daqueloutras que se determinen nos seus estatutos ou no decreto de
desenvolvemento, se é o caso. Nos devanditos estatutos ou decreto, determinaranse os érga-
nos aos que se lles asignard a facultade de exercer as citadas potestades.

5. Corresponderalle ao instituto, ademais das potestades administrativas establecidas nos
paragrafos anteriores, entre outras, as actividades de asesoria técnico-cientifica para o co-
fiecemento das caracteristicas da pesca, o0 marisqueo e a acuicultura, a elaboracién de infor-
mes relativos as funciéns dos puntos a) ao c) e propofierlle & Conselleria de Pesca e Asuntos
Maritimos as modificacions lexislativas necesarias para adaptar a lexislaciéon autonémica s
novas normativas que diten, asi como os cambios necesarios para darlles cobertura legal as
novas exixencias que o sistema de control estableza como necesarias.

Artigo 3°.-Das suas funciéns.

1. Para o cumprimento das stas funciéns, o Instituto Tecnoloxico para o Control do Medio
Marifio de Galicia goza de autonomia administrativa e econédmica e de plena capacidade de
obrar, e pode realizar toda clase de actividades econdmicas e financeiras, sen mais limitacién
que o disposto nesta lei e nas disposicidns que sexan aplicables. En particular, poderd conceder
subvencidns, prestar toda clase de servizos e executar obras, obrigarse, interpofier os recursos
e exercer as accions previstas polas leis.

2. Asi mesmo, o Instituto Tecnoldxico para o Control do Medio Marifio de Galicia podera esta-
blecer as correspondentes relacions de colaboracidn con institucions publicas ou privadas que
desenvolvan actividades relacionadas coas suas actividades.

Artigo 4°.-Dos recursos.

1. Contra os actos administrativos do Instituto Tecnoldxico para o Control do Medio Marifio
de Galicia procederan os recursos previstos nas normas sobre procedemento administrativo
aplicables na Comunidade Auténoma de Galicia.

Os actos administrativos ditados polo consello de administracién ou polo seu presidente po-
fieran fin a via administrativa e os ditados polo director poderan ser obxecto de recurso de
alzada perante o presidente do consello de administracion.

2. O exercicio de accidns civis e laborais rexerase polas normas de xeral aplicacién, e a recla-

macién administrativa previa ao exercicio das ditas accidns dirixirase ao presidente do consello
de administracion.

Titulo I
Estrutura organica
Artigo 5°.-Organos.

Os érganos reitores do Instituto Tecnoldxico para o Control do Medio Marifio de Galicia son o
presidente do consello de administracion, o consello de administracion e o director.

Artigo 6°.-0O presidente do consello de administracién.

1. O presidente do consello de administracidn serd, por razén do seu cargo, o conselleiro com-
petente en materia de pesca, marisqueo e acuicultura.

2. O presidente desempefiard a representacién do instituto e exercera as seguintes funciéns:
a) Ordenar a convocatoria do consello, fixar a orde do dia e presidir as sesidns del.

b) Velar polo cumprimento das directrices de actuacidns marcadas pola Xunta de Galicia.

c) Exercitar no seu nome acciéns e recursos, sen prexuizo do disposto no artigo 8°.2 b).

3. O presidente podera delegar no director calquera funcidn que tefia atribuida, excepto as que
por prescricién legal sexan indelegables.

Artigo 7°.-0O consello de administracién.

1. O consello de administraciéon é o dérgano superior colexiado de goberno do Instituto
Tecnoldxico para o Control do Medio Marifio de Galicia.

2. O consello de administracion estara constituido polos seguintes membros:

a) O presidente do Instituto Tecnoloxico para o Control do Medio Marifio de Galicia, que sera
o presidente do consello de administracion.

b) Un vicepresidente, que sera o director do instituto.

c) Catro vocais designados pola Conselleria de Pesca e Asuntos Maritimos, de entre persoal ao
servizo da Administracion autonémica, que debera ser persoal funcionario ou persoal laboral
fixo.

d) Un vogal que tefia a condicidn de representante dos traballadores do instituto.

e) Un secretario nomeado pola Conselleria de Pesca e Asuntos Maritimos, que actuard con voz
pero sen voto.

3. Correspéndenlle ao consello de administracidn as seguintes facultades:

a) Establecer e aprobar as directrices xerais e os plans de actuacion do Instituto Tecnoldxico
para o Control do Medio Marifio de Galicia.

b) Aprobar as normas de réxime interior do Instituto Tecnoloxico para o Control do Medio
Marifio de Galicia, asi como a organizacién dos servizos.

c) Aprobar o cadro de persoal e o seu réxime retributivo.

d) Aprobar a memoria anual, o balance e a conta de perdas e ganancias de cada exercicio
economico.

e) Aprobar e elevarlle o anteproxecto de orzamentos e o programa de actuacién e financia-
mento do ente ao 6rgano competente da Xunta de Galicia.

4. Regulamentariamente determinarase o funcionamento e o réxime de adopcién de acordos
do consello de administracion.
Artigo 8°.-O director.

1. O director do Instituto Tecnoldxico para o Control do Medio Marifio de Galicia serd nomeado
polo Consello da Xunta por proposta do conselleiro de Pesca e Asuntos Maritimos.

2. O director serd o érgano encargado da direccién e xestién do ente publico, e corresponde-
ranlle as seguintes atribucidns:

a) Executar os acordos do consello de administracion.

b) Aprobar e subscribir todos aqueles contratos, actos e negocios xuridicos que sexan necesa-
rios para o desenvolvemento das funciéns do ente e o cumprimento dos seus fins.

c) Exercer a direccién do persoal do ente publico.
d) Dirixir a xestion ordinaria do ente publico.

e) Elaborar os orzamentos anuais e o programa de actuacién e financiamento do ente, que lle
seran elevados ao consello de administracion.

f) Propofierlle ao consello de administracién as directrices xerais e os plans de actuacion do
Instituto Tecnoloxico para o Control do Medio Marifio de Galicia.

g) Propofier a adopcién das disposicidns regulamentarias necesarias para a organizacién e o
funcionamento do Instituto Tecnoléxico para o Control do Medio Marifio de Galicia.

h) Autorizar os gastos e ordenar os pagamentos.

i) Exercer todas as funcions que lle sexan encomendadas e calquera outra non atribuida expre-
samente a outro 6rgano do ente publico.

Titulo Il
Facenda e réxime de financiamento
Artigo 9°.-Facenda.

1. Constituird a facenda do Instituto Tecnoldxico para o Control do Medio Marifio de Galicia o
conxunto dos seus bens e dereitos.

2. Os recursos estaran formados por:

a) Os bens que lle sexan adscritos pola Xunta de Galicia, asi como os bens e valores que cons-
titlen o seu patrimonio.

b) As consignaciéns orzamentarias que lle sexan asignadas nos orzamentos xerais da
Comunidade Auténoma de Galicia, que seran suficientes para o desenvolvemento daquelas
funciéns definidas como potestades administrativas nesta lei, asi como daquelas que como
tales se designen regulamentariamente.

c) As doazédns, os legados, as subvencidons ou as achegas voluntarias de entidades e institu-
ciéns publicas ou privadas, asi como de particulares.

d) Os ingresos que poida percibir polas suas actividades, a prestacidn de servizos e a execucién
de obras.

e) As rendas e os produtos que xeren os bens e valores que constitlen o seu patrimonio.

f) Os créditos, os préstamos e as demais operaciéns financeiras que concerte.

g) Calquera outro recurso ordinario ou extraordinario que se lle poida atribuir conforme as
disposicions en vigor.

Artigo 10°.-Réxime de financiamento.

O réxime orzamentario, contable e financeiro do Instituto Tecnoléxico para o Control do Medio
Marifio de Galicia e das entidades e doutras formas asociativas que del dependan axustara-
se ao disposto na Lei de réxime financeiro e orzamentario de Galicia e na demais normativa
concorrente.

Artigo 11°.-Efectividade dos créditos.

Para o cobramento dos créditos que tefian a consideracidn de créditos de dereito publico, o
Instituto Tecnoldxico para o Control do Medio Marifio de Galicia podera utilizar o procedemen-
to de constrinximento nos termos regulados na normativa tributaria.

Artigo 12°.-Réxime tributario.

O Instituto Tecnoloéxico para o Control do Medio Marifio de Galicia queda sometido ao mesmo
réxime tributario que lle corresponde & Xunta de Galicia.

Titulo IV
Persoal
Artigo 13°.-Réxime de persoal.
1. O Instituto Tecnoléxico para o Control do Medio Marifio de Galicia estard integrado polo

persoal contratado en réxime de dereito laboral, sen prexuizo do establecido nas disposicions
transitorias.

2. O réxime de acceso aos postos de traballo do Instituto Tecnoldxico para o Control do Medio
Marifio de Galicia serd determinado polo devandito ente, de conformidade coa normativa
vixente, asi como os requisitos e as caracteristicas das probas que deben realizarse para poder
acceder a eles, sempre de acordo coas suas necesidades de persoal, coas vacantes existentes
e coas suas dispofiibilidades orzamentarias.

A seleccién do persoal farase, en todo caso, de acordo con sistemas baseados nos principios de
igualdade, mérito, capacidade e publicidade.

3. Arelacion laboral do persoal contratado polo Instituto Tecnoldxico para o Control do Medio
Marifio de Galicia rexerase polo convenio colectivo propio do ente publico, que en ningln caso
establecera unhas condicidns inferiores &s establecidas no convenio colectivo vixente en cada
momento para o persoal laboral da Xunta de Galicia.

4. A pertenza ao consello de administracion non xerard en ningun caso dereitos laborais.

5. O persoal que preste servizos no instituto, no suposto de reingreso & administracion, tera
dereito ao recofiecemento dese tempo para os efectos de antigiiidade e dereitos pasivos.

6. No suposto de extincion do instituto, o persoal afectado pasara a ser persoal da Xunta de
Galicia.

Disposicidns adicionais
Primeira.-Subrogacion do instituto.

1. Regulamentariamente fixarase a data para o inicio da actividade do Instituto Tecnoléxico
para o Control do Medio Marifio de Galicia.

2. Na data de inicio da actividade do ente publico extinguese o Centro de Control do Medio
Marifio como direccién xeral da Conselleria de Pesca e Asuntos Maritimos, subrogandose o
ente publico en todos os procedementos e as relaciéns xuridicas, excepto as de natureza la-
boral, que se rexeran polo disposto nas disposicidns transitorias desta lei, correspondentes &
devandita direccién xeral.

3. Como consecuencia do anterior, os postos de traballo que, na data de inicio da actividade do
novo ente, dependesen do Centro de Control do Medio Marifio quedaran amortizados dentro
das relacions de postos de traballo dependentes da Administracion autondmica de Galicia,
agas o disposto na disposicion transitoria primeira, paragrafo segundo, e na disposicion tran-
sitoria terceira, paragrafo segundo.

Segunda.-Adscriciéon de bens.
Para o desempefio das suas funciéns adscribense ao Instituto Tecnoldxico para o Control do

Medio Marifio de Galicia os bens que regulamentariamente se determinen de conformidade
coa Lei de patrimonio da Comunidade Auténoma de Galicia.

A adscricién implica a transferencia ao ente publico das facultades de uso, xestidn, adminis-
tracion e explotacion vinculadas aos fins deste, sen cambio de titularidade ou cualificacions
xuridicas dos bens e dereitos cedidos.

Disposiciéns transitorias
Primeira.-Persoal funcionario.

1. O persoal funcionario de carreira da Xunta de Galicia que & entrada en vigor desta lei preste
servizos no Centro de Control do Medio Marifio, integrado na Conselleria de Pesca e Asuntos
Maritimos co rango de direccidn xeral, poderd optar, mediante escrito dirixido ao presidente
do Instituto Tecnoloxico para o Control do Medio Marifio de Galicia, e durante o prazo que
regulamentariamente se determine, por integrarse no cadro de persoal do ente publico como
persoal laboral fixo del, con recofiecemento, en todo caso, da antigiiidade que lle corresponda,
quedando no seu corpo de orixe na situacion de excedencia voluntaria por incompatibilidade
prevista no artigo 55.1° da Lei 4/1988, do 26 de maio, da funcidn publica de Galicia. No suposto
de reingreso na Administraciéon autonémica teran dereito ao recofiecemento do tempo que
permanecesen en tal situacion, para efectos de antigiiidade e dereitos pasivos.

2. No caso de non exercitar a devandita opcidn, o persoal ao que se refire o paragrafo anterior
permanecera no posto de traballo que ocupaba na relaciéon de postos de traballo da consella-
ria competente en materia de pesca, marisqueo e acuicultura, prestando os seus servizos no
instituto.

Segunda.-Persoal interino.

1. O persoal interino da Xunta de Galicia que 3 entrada en vigor desta lei estivese adscrito ao
Centro de Control do Medio Marifio, integrado na Conselleria de Pesca e Asuntos Maritimos co
rango de direccidn xeral, cesara como tal por amortizacién do posto de traballo, de acordo co
previsto na disposicion adicional primeira desta lei.

2. Porén, o persoal ao que se refire o paragrafo anterior pasard a integrarse no cadro de per-
soal do ente publico como persoal laboral temporal del, con recofiecemento, en todo caso, da
antigiidade que polos servizos prestados lle corresponda.

Terceira.-Persoal laboral fixo.

1. O persoal laboral fixo da Xunta de Galicia que & entrada en vigor desta lei estivese adscrito
ao Centro de Control do Medio Marifio, integrado na Conselleria de Pesca e Asuntos Maritimos
co rango de direccién xeral, poderd optar, mediante escrito dirixido ao presidente do Instituto
Tecnoldxico para o Control do Medio Marifio de Galicia, e durante o prazo que regulamentaria-
mente se determine, por integrarse no cadro de persoal do ente publico como persoal laboral
fixo del, con recofiecemento, en todo caso, da antiglidade e dos dereitos laborais de todo tipo
que lle correspondan, quedando no seu grupo e categoria de orixe na situacién de excedencia
voluntaria por incompatibilidade prevista no artigo 24.5° do IV Convenio colectivo Unico para
persoal laboral da Xunta de Galicia. No suposto de reingreso na Administracién autonémica

terdn dereito ao recofiecemento do tempo que permanecesen en tal situacion, para efectos de
antigiidade, podendo optar a un posto de igual ou inferior categoria & stia de orixe

2. No caso de non exercitar a devandita opcidn, o persoal ao que se refire o paragrafo anterior
permanecera no posto de traballo que ocupaba na relaciéon de postos de traballo da consella-
ria competente en materia de pesca, marisqueo e acuicultura, prestando os seus servizos no
instituto.

Cuarta.-Persoal laboral temporal.

1. O persoal laboral temporal da Xunta de Galicia que & entrada en vigor desta lei estivese
adscrito ao Centro de Control do Medio Marifio, integrado na Conselleria de Pesca e Asuntos
Maritimos co rango de direccion xeral, cesard como tal por amortizacién do posto de traballo,
de acordo co previsto na disposicién adicional primeira desta lei, polo que se extingue a sua
relacion laboral coa Administraciéon autondémica.

2. Porén, o persoal ao que se refire o paragrafo anterior pasard a integrarse no cadro de per-
soal do ente publico como persoal laboral temporal del, con

recofiecemento, en todo caso, da antigiidade e dos dereitos laborais de todo tipo que tefia
recofecidos.

Quinta.-Convenio colectivo.

Mentres non sexa aprobado o convenio colectivo propio do ente publico, serd aplicable o
Convenio colectivo do persoal laboral da Xunta de Galicia, agas no referente a seleccién de
persoal, que se realizara consonte o establecido no artigo 13.2° desta lei.

Sexta.-Probas de seleccidn de persoal laboral fixo do ente.

Nun prazo non superior a tres meses desde o inicio da actividade, o Instituto Tecnoléxico para
o Control do Medio Marifio de Galicia realizard unha primeira convocatoria das probas necesa-
rias para a seleccién do persoal laboral fixo, que se realizaran de acordo cos principios e coas
previsidns establecidos no artigo 13°.2 desta lei.

O numero de prazas para ofertar nesta primeira convocatoria serd, como minimo, igual s pra-
zas ocupadas polo persoal laboral temporal e persoal interino existentes no Centro de Control
do Medio Marifio no momento da sua extincion.

Disposicion derrogatoria

Derrogacion xenérica.

Quedan derrogadas cantas disposiciéns de igual ou inferior rango se opofian ao establecido
nesta lei.

Disposicidns derradeiras

Primeira.-Desenvolvemento regulamentario.

Autorizase o Consello da Xunta a ditar cantas normas sexan precisas para efectuar o desen-
volvemento e a correcta aplicacion desta lei. No prazo de tres meses desde a entrada en vigor
desta lei, o Consello da Xunta deberd aprobar o decreto de desenvolvemento da lei, e esta
aprobacion é requisito necesario para o inicio das actividades.

Segunda.-Entrada en vigor.

Esta lei entrard en vigor aos vinte dias da sua publicacién no Diario Oficial de Galicia.

Santiago de Compostela, sete de xufio de dous mil catro.

Manuel Fraga Iribarne
Presidente

